
КОМИ РЕСПУБЛИКАЛÖН ОЛАНПАС

«Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпас Коми Республикаса мутасын вежсян кадколастö олöмö пöртöмын аслыспöлöслунъяс йылысь 

Примитöма Коми Республикаса

Государственнöй Сöветöн                                             2006 вося сентябр 21 лунö

Тайö Оланпасыс урчитö вежсян кадколастö меставывса тöдчанлуна могъяс олöмö пöртан пöрадок Коми Республика мутасын овмöдчöминъяслöн муниципальнöй юкöнъясын.

1 статья. Выльöн артмöдöм овмöдчанiнъяслöн муниципальнöй юкöнъясын  меставывса тöдчанлуна могъяс 

  1. Выльöн артмöдöм овмöдчанiнъяслöн муниципальнöй юкöнъясын меставывса тöдчанлуна могъясöн лоöны меставывса тöдчанлуна могъяс, мый урчитöма «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся Федеральнöй Оланпаслöн 14 статьяса 1 юкöнын, 1 пунктысь кындзи  (бюджет артмöдан, збыльмöдан юкöнын да тайö бюджетсö олöмö пöртöм бöрся видзöдöмын).

2.  Выльöн артмöдöм овмöдчанiнъяслöн муниципальнöй юкöнъясын меставывса тöдчанлуна могъяссö, мый индöма «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся Федеральнöй оланпаслöн 14 статьяын, решайтöны тайö Оланпаслöн 2 статья серти муниципальнöй районъяслöн меставывса асвеськöдлан органъяс, кытчö пырöны тайö овмöдчöминъясыс.   

2 статья. Выльöн артмöдöм овмöдчöминъяслöн муниципальнöй юкöнъясын муниципальнöй районъяслöн меставывса тöдчанлуна могъяс 

1. Выльöн артмöдöм овмöдчöминъяслöн муниципальнöй юкöнъяс мутасын муниципальнöй районъяслöн, кытчö пырöны индöм овмöдчöминъяс, меставывса тöдчанлуна могъясöн лоöны могъяс, мый индöма «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся Федеральнöй Оланпаслöн 14 статьяса 1 юкöнын, тайö Оланпаслöн 1 статьяса 1 юкöнын индöм меставывса тöдчанлуна могъяс кындзи.  

2. Индöм муниципальнöй районъяслöн меставывса асвеськöдлан органъяс вермöны збыльмöдны выльöн артмöдöм овмöдчöминъяслöн муниципальнöй юкöнъяслысь мукöд мог, мый абу индöма вöчны мукöд муниципальнöй юкöнлöн меставывса асвеськöдлан органъяслы, государственнöй власьт органъяслы да мый абу киритöма налöн компетенцияысь федеральнöй оланпасъясöн да Коми Республикаса оланпасъясöн, сöмын кор эмöсь асланыс материальнöй ресурсъяс да сьöм ( федеральнöй бюджетысь да Коми Республикаса республиканскöй бюджетысь сетан субвенцияяс да дотацияяс кындзи). 

3 статья. Муниципальнöй юкöнъяс костын муниципальнöй эмбур объектъяс юклан принципъяс
Муниципальнöй районъясын да тайö муниципальнöй районъясö пыран овмöдчöминъясын муниципальнöй эмбур объектъяс юклiгöн муниципальнöй районъяс да овмöдчöминъяс костын арталöны:
1) тайö Оланпасöн урчитöм меставывса тöдчанлуна могъясöн веськöдлöм;
2) муниципальнöй эмбур объектъясöн торъя могöн вöдитчöм;
3) муниципальнöй районöн межмуниципальнöй функцияяс  да торъя государственнöй могъяс муниципальнöй районлöн мутасын олöмö пöртöм;
4) эмбур объектъяслöн овмöдчанiнъяс дорö мутас серти пырöм (сы лыдын овмöдчöминъяслöн оланiн фонд, инженернöй инфраструктура объектъяс). 
 4 статья. Муниципальнöй юкöнъяс костын муниципальнöй эмбур объектъяс юклан пöрадок    

 1. Меставывса асвеськöдлан органъяс сетöны ассьыныс вöзйöмъяс муниципальнöй эмбур объектъяс юклöм могысь государственнöй эмбурöн веськöдлöм да сыöн вöдитчöм Коми Республикаса олöмö пöртысь власьт органö (водзö – государственнöй эмбурöн веськöдлöм вылö орган).

Вöзйöмъяссö сетöны урчитöм пöрадок серти муниципальнöй эмбур объектъяслöн öтувъя лыддьöгöн, кытчö пырöны:

1) муниципальнöй эмбур объектъяслöн лыддьöг, мый колö лöсялан муниципальнöй юкöнлы тайö Оланпас серти меставывса тöдчанлуна могъяс ас кежысь олöмö пöртöм могысь;

2) муниципальнöй эмбур объектъяслöн лыддьöг, мый дасьтöма вуджöдны мöд муниципальнöй юкöнлöн муниципальнöй киö.

  2. Вöзйöм лыддьöгъяс подув вылын государственнöй эмбурöн веськöдлан орган артмöдö муниципальнöй эмбур объектъяслысь лыддьöг, мый  индыссьö лöсялана муниципальнöй юкöнъяслы.     

 3. Муниципальнöй районлöн муниципальнöй эмбур объектъяслысь лыддьöг артмöдiгöн, колö кö, государственнöй эмбурöн веськöдлан органлöн юрнуöдысьыс вермö чукöртны сёрнитчöдан комиссияяс кыкнанладорсяньыс интересуйтчысь йöзысь.   

4. Муниципальнöй район да сылöн мутасын пуксьöм овмöдчöминъяс костын муниципальнöй эмбур объектъяс юклыссьöны тайö Оланпаслöн 3 статьяса принципъяс серти, да вынсьöдсьöны Коми Республикаса Оланпасöн. 

5 статья. Муниципальнöй районöн дон мынтытöг выльöн артмöдöм овмöдчöминъясын муниципальнöй юкöнъяслöн эмбурöн вежсян кадколастö вöдитчан пöрадок

Вежсян кадколастö муниципальнöй районъясö вермö вуджны дон мынтытöг вöдитчöм вылö выльöн артмöдöм овмöдчöминъясын муниципальнöй юкöнъяслöн эмбурыс, мый индöма «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпаслöн 50 статьяса 2 юкöнын, меставывса тöдчанлуна могъяс юклöм серти, мый урчитöма тайö Оланпаслöн 1 да 2 статьяясын, выльöн артмöдöм овмöдчöминлöн муниципальнöй юкöнъяс да тайö овмöдчанiнъяссö шымыртысь муниципальнöй районъяс костын. 

 6 статья. Тайö Оланпаслöн вынсялöм 

 1.  Тайö Оланпасыс вынсялö 2007 вося январ 1 лунсянь да воштö вынсö 2007 вося декабр 31 лунö.  

 2. Коми Республикаса государственнöй власьт органъяслöн да Коми Республика мутасын меставывса асвеськöдлан органъяслöн нормативнöй правовöй актъясыс вежсян кадколастö уджалöны тайö Оланпасыслы лöсялан юкöнын.    

Коми Республикаса Юралысь                                                    В.А. Торлопов

Сыктывкар

2006 вося сентябр 26 лун

68-РЗ №

